
JOURNAL OF NEW CENTURY INNOVATIONS 
 

http://www.newjournal.org/                                                            Volume–30_Issue-2_Iyun_2023 172 

UDK 633.11 

OZIQ-OVQAT MAHSULOTLARIDA STANDART TALABLAR VA OZIQ-

OVQAT MAHSULOTLARINI SERTIFIKATLASHTIRISH TAMOYILLARI 

Axmedova Dilfuza - Namangan muhandislik-qurilish instituti  

17-MSSB-21 magistranti 

Najmiddinova Yoqutxon - Namangan muhandislik-qurilish instituti 

“Metrologiya va standartlashtirish” kafedrasi dotsenti    

 

Annotatsiya: Ushbu maqolada oziq-ovqat mahsulotlarini sinash, sertifikatlash, 

sinash asboblari, oziq-ovqat mahsulotlarini havfsizlikgi va standartlari hamda 

sertifikatlashtirish sxemalari, sertifikatlashtirish tamoyillari haqida malumotlar berilgan. 

Sertifikatlashtirishda standartlarni qo‘llashda qiziquvchi va ishlab chiqiuvchi 

tomonlar ishlab chiqiladigan standartlarni va texnik reglamentlarni qabul qilinishi, 

xalqaro savdoda to‘siqlarni yaratmaydigan shaklda qo‘llanilishiga imkonyat yaratishi 

lozim. Tomonlar texnik reglamentlar, standartlarni qo‘llanilishinida xalqaro savdoda 

qo‘shimcha to‘siqlar kelib chiqmasligiga kafolat berishi lozim. 

Shunday holatlarda, ya’ni qachonki zaruriyat tug‘ilganda texnik reglamentlar yoki 

standartni ishlab chiqishni oxirgi bosqichiga kelgan standartlar balki amaldagi xalqaro 

standartlarga muvofiq ishlab chiqiladi va standartlar yoki texnik reglamentlarni ishlab 

chiqish uchun asos sifatida qisman yoki to‘liq bu standartlardan tomonlar foydalanishi 

lozim bo‘ladi.  

Agarda amalda bo‘lmagan xalqaro standartlariga muvofiq yoki taklif qilinayotgan 

texnik reglament yoki standartlarning texnik tarkibi xalqaro standartlarning texnik 

tarkibiga to‘liq o‘xshashligi muvofiq bo‘lsa va agar texnik reglament yoki standart 

boshqa davlatlar savdosida sezilarli ta’sir qilsa, tomonlar quyidagilarga majburdirlar: 

 qiziquvchi tomonlarga taklif qilinayotgan muayyan texnik reglamentlar yoki 

standartlarni nashr qilishda ularga tushunarli bo‘lishi uchun oldin qanday qilib 

ma’lumotlarni sig‘dirish va chop etish kerakligini; 

 Butun jahon savdo tashkiloti kotibiati orqali qanday mahsulot turi texnik 

reglamentlarni ishlab chiqishni talab qilayotganligi to‘g‘risida boshqa tomonlarga xabar 

berish, taklif qilinayotgan texnik reglamentlarni maqsadi va ularni ishlab chiqish 

kerakligini asoslashni qisqacha ko‘rsatish; 

 talablar bo‘yicha boshqa davlatlar haq-huquqlarini (texnik reglamentga 

bo‘lgan munosabatini) chegaralamaslik hamda boshqa tomonlarning qiziquvchi 

shaxslari (standartlarga bo‘lgan munosabati) to‘liq ma’lumot yoki agarda imkoniyat 

bo‘lsa, xalqaro standartlarga muvofiqligidan farqli o‘zining holati bo‘yicha bu 

hujjatning shu qismini ko‘rsatib nusxasini taqdim qilish. 

Majburiy sertifikatlashtirishda muayyan mahsulotga me’yoriy hujjatlar 

qo‘llaniladi. Bundan tashqari mahsulotga o‘rnatilgan majburiy talablar, boshqa rasmiy 

nashr qilingan MH, sinov usullari standartlari, texnik reglamentlar, qonuniy aktlardan 

foydalaniladi. 

Odatda sertifikatlashtirilayotgan mahsulotga MHlarda tavsiflar (ko‘rsatkichlar) 

ro‘yxati, majburiy sertifikatlashtirishda turgan tekshirish, sertifikatlashtirish sinovini 

o‘tkazish tartibi va hajmi, hamda zaruriyat bo‘lganda gigiyenik, veterinariya, 

fitosanitariya yoki ekologik talablardan tarkib topgan bo‘ladi. 

Agar MHda sertifikatlashtirish sinovi haqida bo‘lim bo‘lmasa yoki davlatlararo 

standartlar qo‘llanilsa, ya’ni, bu standartdagi barcha talablar majburiy deb yozilgan 

bo‘lsa, unda sertifikatashtirish idorasi MHda ko‘rsatilgan barcha kompleks 

tavsiflaridan, xavfsizlik bo‘yicha talablarni tavsiflovchi ko‘rsatkichlarni tanlab oladi. 

Agarda arizachi mahsulotning MH ni taqdim qilmasa, sertifikatlashtirish idorasi 

mavjud mahsulot turi analogi MH fondidan sertifikatlashtirish uchun foydalanadi. 

Bunda arizada ko‘rsatilgan mahsulotning o‘ziga xos xususiyatlari va mavjud texnik 

hujjatini hisobga olib qo‘shimcha sinov dasturi ishlab chiqiladi. 

Eksport qilinayotgan mahsulotlar xalqaro standartlar bilan uyg‘unlashgan 

standartlar, yoki buyurtmachi va (arizachi) tashkilot shartnomada o‘zaro kelishuvlarni 

hisobga olib import qiluvchi davlat MH bo‘yicha sertifikatlashtiriladi. 

Xalqaro tizim doirasida sertifikatlashtirishda, bu tizimda qabul qilingan xalqaro 

standart talablariga mahsulot muvofiqligi tasdiqlanadi. 

Sertifikatlashtirishda MH barcha talablariga tekshirish zarur bo‘lganda 

sertifikatlashtirish idorasi unga qo‘shimcha hujjatlar (sifat tizimi yoki ishlab chiqarishga 

sertifikati, layoqatli tashkilot sinov bayonnomalari, gigiyenik, veterinariya, 

fitosanitariya, ekologik sertifikatlar (xulosalar), ta’minotchining texnikaviy hujjatlari va 

h.k.) mavjudligini hisobga olib muayyan holatlarni aniqlaydi. 

Bunda gigiyenik sertifikatlarni SI ga berganda, davlat sanitariya nazorati idorasi 

sinov bayonnomalari nusxasi ilova qilinishi lozim. 

Agar qo‘shimcha hujjatlarda ASL muayyan ko‘rsatkichlari bo‘yicha sinov 

natijalaridan tarkib topsa, unda SI bu natijalarni muvofiqlikni baholash uchun 

qo‘shimcha sinovlarsiz foydalanishi mumkin. Bunda bo‘lib o‘tgan sinov muddatini 

hisobga olinadi. Bunda u mahsulotning MH bo‘yicha yaroqlilik muddatidan oshmasligi 

lozim. 

Oziq-ovqat mahsulotlarini sertifikatlashtirish tamoyillari. 

Sertifikatlashtirish sohasida to‘siqlar Kelishivida muvofiqlikni baholash va 

baholash natijalarini tan olish jarayonlari masalalariga to‘xtalib o‘tildi. Ichki tovarlarni 

ishlab chiqarish uchun va import qilinayotgan mahsulotlar uchun eng maqbulidan kam 

bo‘lmagan tartib yaratishi lozimligining umumiy tamoyillari Kelishuvida ifoda etilgan. 

O‘zbekiston uchun sertifikatlashtirish milliy tizimida BSTga qabul qilish yo‘li 

bo‘yicha harakatiga imkon beruvchi STT/BST o‘rnatilgan qoidalar qabul qilindi va 

buning uchun asosiy bandlardagi quyidagi masalalarni hal qilinishi lozim: 

 xalqaro muvofiqlikni tasdiqlash tizimlarida va mahsulot muvofiqligini 

baholash sohasidagi muammolar bilan shug‘ullanuvchi xalqaro tashkilotlar ishlarida 

qatnashish; 

 muvofiqlikni tasdiqlash va sinov natijalarini o‘zaro tan olish to‘g‘risida xorijiy 

mamalakatlar milliy idoralari bilan kelishuvlarni kiritish; 

 O‘zbekiston Respublikasi sertifikatlashtirish milliy tizimidagi 

sertifikatlashtirish idoralari va sinov laboratoriyalarini xorijiy akkreditlashtirish; 

 sertifikat va sinov bayonnomalarini o‘zaro tan olish bo‘yicha xorijiy milliy 

idoralar va mahalliy idoralarni o‘zaro kelishuvini tuzish; 

 akkreditlash bo‘yicha milliy idora xalqaro kelishuvda ya’ni 

(sertifikatlashtirish idoralarini akkreditlashtirish bo‘yicha xalqaro form) va ILAC 

(laboratoriyalarni akkreditlashtirish bo‘yicha xalqaro konferensiya) ga to‘la huquqli 

a’zo sifatida bo‘lishi. 

Sertifikatlashtirishning asosiy tashkiliy va uslubiy tamoyillari quyidagilar bo‘lib 

hisoblanadi: 

 sertifikatlashtirish ob’yektlari to‘g‘risidagi ma’lumotlarni ishonchliligini 

ta’minlash; 

 iste’molchilar va ishlab chiqaruvchilardan mustaqillik va xolisonalik; 

 xorijiy murojaatchilarga munosabat bo‘yicha kamsitish, huquqlarini 

chegaralashni istesno qilish; 

 murojaatchining sinov laboratoriyasi va sertifikatlashtirish idoralarini tanlash 

huquqi; 

 sertifikatlashtirish ekspertlari va qatnashchilari javobgarligi; 

 sertifikatlashtirish natijalari yoki muvofiqlik sertifikati (belgisi) muddatini 

tugashi to‘g‘risidagi ma’lumotlarni aniq va ravshanligi; 

 sertifikatlashtirish ob’yekti xususiyatlarini, uni ishlab chiqarish va iste’molini 

hisobga olib ko‘p qirrali va mohirona sinov usullari; 

 sertifikatlashtirish faoliyatida qo‘llanmalar va xalqaro ISO/MEK turkumli 

standartlar, EN 45000 turkumli Yevropa normalari va boshqa xalqaro hujjatlardan 

foydalanish; 

 O‘zbekistonda qatnashuvchi turli xil kelishuvlar asosida xorijiy 

akkreditlangan sertifikatlashtirish idoralari va sinov laboratoriyalarini, muvofiqlik 

sertifikati va belgisini tan olish; 

 savdo sirlaridan tarkib topgan ma’lumotlar maxfiyligiga rioya qilish; 

 zaruriyat bo‘lgan holatlarida sertifikatlashtirish ishlariga iste’molchilar 

jamiyatini jalb qilish. 

Baholash bo‘yicha ishlarni bazaviy bosqichi bo‘lib mahsulot namunasini tanlash 

va sinash, sifat menejmenti tizimi (ishlab chiqarish) ni baholash va auditi, 

sertifikatlashtirilgan mahsulot va uni ishlab chiqarish inspeksion nazorati hisoblanadi. 

U yoki bu ishlarda aniqlangan ketma-ketlikda va sxemani aniqlash (xorijda - modul) 

muvofiqlikni tasdiqlash qo‘llanilib va shuningdek, amaldagi milliy qonunchilikni 

hisobga olib sertifikatlashtirish idorasi yoki deklarasiyalash tashkiloti bularni tanlaydi.  

Sertifikatlashtirish tamoyillarini ishlab chiqish sohasida to‘plangan xalqaro 

tashkilotlar tajribalari MDH ning barcha davlatlarida keng qo‘llanilib kelinmoqda. 

O‘zbekistonda 1992 yildan sertifikatlashtirish bo‘yicha xalqaro tizim ishlarida 

qatnashish va kelishuvi sertifikatlashtirishning qonuniy asosini yaratdi.  

Mahsulotlarni sertifikatlashtirishni o‘tkazish ishlari oldin mahalliy mahsulotning 

me’yoriy hujjatlarini ISO, MEK va boshqa xalqaro tashkilotlarning xalqaro 

standartlariga muvofiq (davlat standartlari, texnik shartlar) keltirish bo‘yicha, hamda bu 

mahsulotlarga me’yoriy hujjatlar ishlab chiqish, mahsulotga sertifikatlashtirish 

talablarini o‘rnatish bo‘yicha O‘zdavstandart bilan hamkorlikda manfaatdor vazirliklar 

va mahkamalar ishlar olib borishdi.  

Sertifikatlashtirish bo‘yicha to‘plangan tajriba ishlari ¡zbekiston Respublikasida 

mahsulot va xizmatlarni sertifikatlashtirishni keng qamrovli yuritish va bosqichma-

bosqich joriy etish imkoniyatini berdi.  

Respublikada sertifikatlashtirish aslida 1993 yil 28 dekabrda Respublika Oliy 

Majlisining O‘zbekiston Respublikasi «Mahsulot va xizmatlarni sertifikatlashtirish 

to‘g‘risida»gi Qonunini qabul qilinishi bilan kiritilgan. 

Sertifikatlashtirish tizimini yaratishdan maqsad, muvofiqlik sertifikatiga tamoyillar 

qoidalarini belgilash va boshqarishdan iborat.  

Sertifikatlashtirish tizimining asosiy vazifalari quyidagilar: 

 sertifikatlashtirishda qo‘llaniladigan hujjatlarning yagona tizimini tashkil 

qilish; 

 yagona atama va ta’riflarni ishlab chiqish; 

 bir turdagi mahsulotlarni sertifikatlashtirishning qoida va tartiblarini ishlab 

chiqish; 

 sertifikatlashtirish uchun o‘tkaziladigan sinovlarning qoidalarini ishlab 

chiqish (bundan keyin sertifikatlashtirish sinovlari); 

 sertifikatlashtirish qatnashchilarining davlat boshqaruv idoralari bilan o‘zaro 

hamkorlik tartiblarini aniqlash. 

O‘zbekiston Respublikasi sertifikatlashtirish milliy tizimi O‘zbekiston 

Respublikasining qonuniy va me’yoriy hujjatlariga muvofiq faoliyat olib boradi. 

O‘zbekiston Respublikasining sertifikatlashtirish milliy tizimida quyidagi faoliyat 

turlari olib boriladi: 

 mahsulot va xizmatlarni sertifikatlashtirish; 

 sifat tizimlarini va ishlab chiqarishlarni sertifikatlashtirish; 

 xodimlarni sertifikatlashtirish; 

 sertifikatlashtirilgan mahsulot, sertifikatlashtirilgan sifat tizimi (ishlab 

chiqarish) va xodimlarni inspeksion nazorati;  

 majburiy sertifikatlashtirish qoidalariga rioya qilinishi ustidan nazorat olib 

borish; 

 sifat bo‘yicha ekspert-auditorlarni attestatlash. 

O‘zbekiston Respublikasi sertifikatlashtirish milliy tizimida sertifikatlashtirish 

bilan shug‘ullanuvchi chet davlatlar tizimi va tashkilotlar, hamda shaxslar uchun 

sertifikatlashtirish tizimi qoidalarini tan olish sharti bilan ochiq deb hisoblanadi. 

Sertifikatlashtirish ob’yektlar muvofiqligini tasdiqlash talablarini ta’minlaydi: 

 davlatlararo standartlarga (MDH – mustaqil davlatlar hamdo‘stligi); 

 mahsulotga bo‘lgan talablarni belgilovchi O‘zbekiston Respublikasi hududida 

qabul qilingan va rasman nashr qilingan me’yoriy hujjatlarga (keyinchalik MH); 

 O‘zbekiston Respublikasi sertifikatlashtirish milliy idorasi (SMI) nomidan 

qo‘shilgan sertifikatlashtirish tizimlari doirasidagi xalqaro va milliy chet el standartlari 

doirasida; 

 texnikaviy reglamentlar 

Oziq-ovqat mahsulotlarini sertifikatlashtirishda qo‘llaniladigan 

sertifikatlashtirish sxemalari va joriy qilish yo‘llari. 

O‘zbekiston Respublikasi sertifikatlashtirish milliy tizimida aniqlanib tavsiya 

qilinayotgan sertifikatlashtirish sxemalari 2-jadvalda keltirilgan. 

1 - sxema namuna turini sertifikatlashtirishda va akkreditlangan sinov 

laboratoriyalarida (ASL) mahsulotni sinash ko‘zda tutilgan, majburiy ko‘rsatkichlari 

bo‘yicha birinchi navbatda, xavfsizlik bo‘yicha sinashda qo‘llaniladi. Ushbu sxema 

mahsulotga aniq belgilanmagan MH bo‘lmaganda ham qo‘llaniladi. 

2 - sxema mahsulotni majburiy ko‘rsatkichlarini ASLda sinash, keyinchalik savdo 

sohasidan (iste’molchidan) olingan namunalarni sinov yo‘li bilan mahsulot inspeksion 

nazorati o‘tkazib tekshirish ko‘zda tutiladi. 

3 - sxema ishlab chiqarilayotgan mahsulotni sertifikatlashtirishda qo‘llanilib, 

ASLda ishlab chiqarish ko‘rigi va majburiy ko‘rsatkichlarni tekshirish uchun 

mahsulotni sinash nazarda tutiladi. Ushbu sxemada tayyorlovchidan olingan, mahsulot 

sinovini o‘tkazish bilan korxonada inspeksion nazorat o‘tkazish ko‘zda tutilgan. 

4 - sxema ishlab chiqarilayotgan mahsulotni sertifikatlashtirishda qo‘llanilib, 

ASLda ishlab chiqarish kuzatuvi va majburiy talablarni tekshirish uchun mahsulotni 

sinash ko‘zda tutilgan. Ushbu sxemada savdo sohasidan (iste’molchidan) va 

tayyorlovchidan olingan namunalarni sinovini o‘tkazish yo‘li bilan mahsulot inspeksion 

nazorati ko‘zda tutilgan. 

5 - sxema ishlab chiqarilayotgan mahsulotni sertifikatlashtirishda qo‘llanilib, 

ASLda ishlab chiqarish kuzatuvi yoki sifat tizimini baholash va majburiy talablarni 

tekshirish uchun mahsulotni sinash ko‘zda tutilgan. Ushbu sxemada ishlab chiqarish 

ko‘rigi (yoki sifat tizimini baholash) va mahsulot sinovini o‘tkazish bilan inspeksion 

nazorat nazarda tutilgan. 

6 - sxema sifat tizimini sertifikatlashtirishda qo‘llaniladi va navbatdagi inspeksion 

nazorat o‘tkazish, hamda uni baholash ko‘zda tutilgan. 

7 - sxema mahsulotning to‘pi (partiyasi)ni sertifikatlashtirishda qo‘llanilib va bu 

partiyadan olingan namuna sinovi ko‘zda tutilgan. 

8 - sxema har bir dona buyumni sertifikatlashtirishda qo‘llaniladi. 

9 - sxema mahsulot xavfsizlik talablariga muvofiqligini deklarasiya qilish ko‘zda 

tutilgan. Bu sxema mahsulot o‘rnatilgan talablarga muvofiqligini tasdig‘ini ta’minlovchi 

hujjatlari bilan muvofiqligi haqida o‘rnatilgan talablar asosida, mahsulot muvofiqligini 

deklarasiyalash sifatida foydalaniladi. 

Bu sxema bo‘yicha arizachi akkreditlangan sinov laboratoriyasida sinovni 

o‘tkazishi, yoki sifat menejmenti tizimini sertifikatlashtirishi, yoki u bo‘yicha 

sertifikatlashtirish idorasiga ariza berishi va navbatdagi boshqa qabul qilingan 

deklarasiyalashni ta’minlaydi. Arizachida arizada ko‘rsatilgan mahsulot muvofiqligi 

talablarini tasdiqlovchi bilvosita, yoki bevosita barcha zaruriy hujjatlarning mavjudligi 

9-sxemani qo‘llash shartlari bo‘lib hisoblanadi. Agar bunday shartlar bajarilmasa, unda 

arizachiga mahsulotni boshqa sertifikatlashtirish sxemasi bilan sertifikatlashtirish taklif 

qilinadi. 

9 - sxemani qo‘llash quyidagi holatlar tavsiya etiladi: 

– sertifikatlashtirishda qaytarilmaydigan import qilinayotgan mahsulot partiyasi 

ko‘p bo‘lmagan hajmidan, firma ishlab chiqarayotgan, ishlab chiqaruvchi jahon va 

o‘zbek bozorida yuqori sifatli deb o‘ziga tavsiyalovchi, yoki donali buyum, yo buyum 

komplekti (kompleksi), mahalliy ishlab chiqarishda kerakli asbob-uskunalar va boshqa 

ob’yektlarni, agarda buyum xavfsizligi haqida taqdim qilingan texnikaviy hujjatlar 

bo‘yicha o‘ylab ko‘rilgan bo‘lsa; 

– mahsulotni sertifikatlashtirishda mahalliy ishlab chiqaruvchilar, shu jumladan, 

xususiy tadbirkorlar, inspeksion nazorat o‘tkazish majburiy bo‘lmagan va bozorda unga 

so‘rov imkoniyati bo‘yicha bu mahsulotni nomuntazam ishlab chiqarishda o‘rnatilgan 

tartibda o‘z faoliyatini ro‘yxatga qo‘yish. 

2-Jadval.  

Sertifikatlashtirish sxemalarining imkoniyatlari. 
Sxyemala

r raqami 

Akkreditlangan sinov 

laboratoriyalarida 

sinash va muvofiqlikni 

boshqa yo‘llar bilan 

isbotlash 

Ishlab chiqarishni 

kuzatish yoki sifat 

tizimini baholash 

Sertifikatlashtirilgan 

mahsulotni inspeksion 

nazorati 

(sifat tizimlari, ishlab 

chiqarish) 

1 Turini sinash   

2 Turini sinash  Savdo sohasidan 

(iste’molchidan) olingan 

namunani sinash 

3 Turini sinash Ishlab chiqarish 

ko‘rigi 

Tayyorlovchidan olingan 

namunani sinash  

Ishlab chiqarish ko‘rigi  

4 Turini sinash Ishlab chiqarish 

ko‘rigi 

Savdo sohasidan 

(iste’molchidan), shuningdek, 

ishlab chiqarishdan olingan 

namunalarni sinash  

5 Turini sinash Ishlab chiqarish 

ko‘rigi yoki sifat 

tizimini baholash 

Mahsulot namunasini sinash va 

sifat tizimini baholash  

(ishlab chiqarish ko‘rigi) 

6 Turini sinash Sifat tizimini 

baholash 

Sifat tizimi holatini baholash  

7 To‘pini sinash   

8 Har bir namunani sinash   

9 Taklif qilingan 

hujjatlarga muvofiqligi 

to‘g‘risida deklarasiyani 

ko‘rish 

  

 

1-2 sxemalari xavfsizlik ko‘rsatkichlari ishlab chiqarish omillaridan kam ta’sir 

qiluvchi mahsulotlarni sertifikatlashtirish uchun qo‘llaniladi, teskari holatlarda 3-5 

sxemalarni qabul qilish zarur. 

5 - sertifikatlashtirish sxemasi bo‘yicha majburiy sertifikatlashtirishni o‘tkazish 

vaqtida tayyorlovchida sifat menejmenti tizimiga (ishlab chiqarish) sertifikati mavjud 

bo‘lganda ishlab chiqarish holati tahlili o‘tkazilmaydi. 

5 – sxema, agar muvofiqlik sertifikati amal qilish muddati davomida, namunaviy 

vakil sinash natijalari ko‘rsatkichlari seriyali mahsulot ishlab chiqarish barqarorligiga 

yetarli ishonch hosil qila olmagan holatlarda ham qo‘llaniladi. 

Mahsulotlarni 3, 4, 5, 7, 8, 9 sxemalar bo‘yicha sertifikatlashtirilganda, mahsulot 

o‘rnatilgan tartibda muvofiqlik belgisi bilan tamg‘alanishi mumkin. 

Oziq-ovqat mahsulotlari 28.09.2005 yil MYu N 1513 sonli ro‘xatga olingan 

majburiy sertifikatlashtirishda turgan bir turdagi mahsulotlarni turlari bo‘yicha 

sertifikatlashtirish qoidasida oziq-ovqat mahsulotlari sertifikatlashtirishda 3, 4, 7, va 9 

sxemalar bilan sertifikatlashtirilishi mumkin.  

Oziq-ovqat mahsulotlarini sertifikatlashtirish maqsadida sinashda mahsulotning 

me’yoriy hujjatlar talablarida mavjud fizik-kimyoviy ko‘rsatkichlari, sanot 

mikroblaridan xoliligi, toksik elementlarning massa ulushi, nitrozaminlar, gistamin, 

polixlorlangan bifenillar, pestisidlar, mikotoksinlar, aflotoksinlar, antibiotiklar, 

radionukleodlar, mikrobiologik ko‘rsatkichlar, nitrit tarkibli, zararli aralashmalar va 

zararkunandalar bilan zararlanishi, mineral moddalar, genetik modifikasiya darajasi, 

me’yoriy hujjatlar talablariga muvofiq majburiy talablar tamg‘alash va qadoqlash 

ko‘rsatkichlari nazorati o‘tkaziladi.  

